
Shri Minakshi Panchadashi Stotram

શ્રીમીનાક્ષી પઞ્ચદશી સ્તોત્રમ્

શ્રીગણેશાય નમઃ ।
ૐ ક એ ઈ લ હ્રીં   હ સ ક હ લ હ્રીં   સ ક લ હ્રીં   શ્રીં  ।
કસ્માત્પર્વતરાજરાજતનયે ત્વત્પાદપદ્મે ન તં

દીનં માં સમુપેક્ષસે મમ દૃશોઃ ભાનં કુતો લુપ્યતે ।
કો વા ત્વત્ચ્ચરણારવિન્દભજનં કુર્વન્ કૃતી ભૂતલે

દારિદ્ર્યં લભતે કથં ચ જનની દૃષ્ટ્યા વિહીનો ભવેત્॥ ૧॥
એવં પાણ્ડ્યનૃપાત્મજેતિ ભુવને કો વા જગન્માત રં

સ્તોતું ત્વાં નિપુણો મહેશ્વરી શિવે નાહં સમર્થસ્તતઃ ।
એતન્ન્યાય્યમિતિ ત્વમેવ મનસા નિશ્ચિત્ય સઙ્ગૃહ્ય  માં

ચક્ષુષ્મન્તમથાઢ્યમાશુકુરુષે યદ્યમ્બ માતા મમ॥ ૨॥
ઈશાત્વં સકલાર્થ દાન નિપુણા કર્માનુસારાન્નૃણાં

પૂર્વં ત્વં બહુપાપ કર્મ કૃતવાન્ એતત્ફલં ભુજ્યતામ્ ।
ઈશિત્રીતિ તવામ્બિકે ભગવતિ નામાર્થશૂન્યં ભવેત્

ત્વદ્ભક્તૈઃ કૃતકાર્યમત્ર સકલં નોચેત્તવારાધનમ્॥ ૩॥
લક્ષ્મીં  ક્ષીરસમુદ્રરાજતનયાં ત્વદ્ભક્તગેહે સ્થિરાં

કર્તું શક્તિરહો તવાસ્તિ જનનિ ગેહે પરં મે કુતઃ ।
લક્ષ્મીસ્થાપન મુખ્યકાર્ય વિમુકા ત્વં ભાસિ સર્વેશ્વરી

લક્ષ્મીં સ્થાપય શીઘ્રમેવ ભવતી ચક્ષૂચ્ચ સન્દેહિ મે॥ ૪॥
હ્રીઙ્કારાર્ણવ  કૌસ્તુભાં ભગવતીં  શ્રીપાણ્ડ્યરાજાત્મજાં

ભક્તત્રાણ પરાયણાં હરિહરબ્રહ્માદિવન્દ્યાં શિવામ્ ।
હ્રીમ્મધ્યાં  ત્રિદશેશ્વરીં  ત્રિનયનશ્રીતુલ્ય સૌભાગ્યદાં

વન્દેહં મમ દૃષ્ટિદોષ તમસાં ભેત્રીં  પરામમ્બિકામ્॥ ૫॥
હત્વા શુમ્ભનિશુમ્ભમુખ્યદિતિજાન્ દેવેપ્સિતાર્થપ્રદ

દુર્ગા મામકચક્ષુષઃ તિમિરમપ્યદ્યાઽશુ વિધ્વંસયેત્ ।
હત્વા ચાક્ષુષદોષમદ્યજનની માં પાલયેત્ બાલકં

તાં નિત્યં પ્રણતોસ્મ્યહં વિનયતઃ સેવે જગત્પાલિનીમ્॥ ૬॥
સર્વેશીં  નિજભક્તકલ્પલતિકાં કામેશ્વરીં  કામદાં

સર્વજ્ઞાં સદસદ્વિલક્ષણ જગત્સત્તાપ્રદાં શાશ્વતીમ્ ।
સત્યજ્ઞાન સુખાત્મિકાં ભગવતીં  માયામયીં  મોહિનીં

વન્દેઽહં મધુરેશ્વરીં  નયનયોઃ દિવ્યપ્રકાશાપ્તયે॥ ૭॥
કસ્ત્વં કિં  ફલમિચ્છસીતિ જનનીપ્રશ્ને નકશ્ચિચ્છિવે

વક્તું ત્વાં નિપુણઃ ત્વમેવ ચતુરા જ્ઞાતું સ્વરૂપં મમ ।
કોઽહં બ્રૂહિ મહેશ્વરોહં ઇતિ વા ત્વં વાહમેવામ્બિકે

કો ભેદઃશિવયોઃ તથૈવ શિવદે જીવેશયોર્વા કથમ્॥ ૮॥
હંસીત્વં ભુવનેતિ શઙ્કરગુરોઃ વાક્યેન જાનામ્યહં

ત્વામેવામ્બ મમાપિદોષમખિલં કૃત્વા  ગુણં પાલય ।
હંસસ્સોહમિતીહ મન્ત્ર જપતઃ પ્રત્યક્ષતો દર્શનં

ત્વદ્રૂપસ્ય મમાઽપિ દેહિ શિવદે શ્રીરાજરાજેશ્વરિ॥ ૯॥
લક્ષ્મીં  દેહિ સદા મમાઽપિ કૃપયા શ્રીપાણ્ડ્યરાજાત્મજે

દોષં ચાક્ષુષમપ્યસહ્યમેવ નિતરાં દૂરીકુરુત્વં શિવે ।
લક્ષ્મી વાઙ્મુખદેવતાભિરનિશં સંસ્તૂયમાનાં પરાં

ત્વામેવાત્ર સમાશ્રયે નહિ પરા દેવી ત્રિલોક્યાં ખલુ॥ ૧૦॥
હ્રીં   બીજૈઃ ત્રિવિધૈઃ શિખાસુ ઘટિતાઃ ખણ્ડાઃ ત્રયઃ શઙ્કરિ

યસ્મિન્ મન્ત્રવરે સચાપિ મનુરાટ્ યસ્યાઃ સ્વરૂપં શિવે ।
હ્રીં   માયેતિ ચ કથ્યતે બુધવરૈઃ યા શક્તિરાદ્યાપરા

સા ત્વં દેવિ નમસ્કરોમિ ભવતીં  દેહ્યાત્મચક્ષુઃ પરે॥ ૧૧॥
સર્વે વિષ્ણુમુખાઃ સુરાશ્ચ જનનિ ત્વચ્છાસને સંસ્થિતાઃ

તસ્માદ્દેવિ નવગ્રહાઃ તવ મતે સ્થિત્વૈવ સૌખ્યપ્રદાઃ ।
સત્યેવં મમ દુઃખમેવ બહુધા કુર્વન્તિ સૂર્યોદયઃ

દેવાઃ ત્વત્પદપદ્મમેવ શરણં પ્રાપ્તોઽસ્મિ માં પાલય॥ ૧૨॥
કષ્ટં ત્વદ્ભજને નિવર્ત્તત ઇતિ શ્રુત્વા ભજામ્યમ્બિકે

ત્વામેવાદ્ય તથાઽપિ મે નહિ સુખં તત્કારણં બ્રૂહિ મે ।
કષ્ટાત્કષ્ટપરમ્પરા મમ ગૃહે સંવર્ધતે માનદે

માતુસ્તે શિશુપાલનાત્ વિમુખતા નૈવોચિતા શામ્ભવી॥ ૧૩॥
લાભોયં પરમઃ મહેશ્વરિ શિવે ત્વત્પૂજને યન્મનઃ

નિત્યં વર્તત ઇત્યહો ભગવતિ તત્ર સ્થિરં કુર્વિદમ્    ।
લક્ષ્મીં  વા હરિનાભિપદ્મજસખીં નિત્યં વશે મે કુરુ

મુખ્યં મે નયનસ્ય પાટવમપિ ત્વં દેહિ માતઃ પરે॥ ૧૪॥
હ્રીમ્બીજાક્ષરવાસિનિ  શશિકલે શ્રીચક્ર રૂપેશિવે

મીનાક્ષિ મલયધ્વજાધિપસુતે શ્રીસુન્દરેશપ્રિયે ।
હ્રીં   હ્રીં   હ્રીમિતિ  મન્ત્રરાજમનિશં જપ્ત્વાઽમ્બિકાં ત્વામહં

દૃષ્ટું દેહિ મમાદ્ય ચક્ષુરમલં ત્વાં પૂજયામ્યન્વહમ્॥ ૧૫॥
ઇતિ શ્રીમીનાક્ષી પઞ્ચદશી સ્તોત્રં સમ્પૂર્ણમ્ ।

